
ЖЕК ЛОНДОННИНГ ИСЁНЧИ АСАРИДАГИ ВОҚЕАЛИКНИ ТАСВИРЛАШ
ХУСУСИЯТЛАРИ
Najmiddinov Jobir, Bahodirov Arifjon
Namangan davlat universiteti katta o’qituvchilar
Аннотатция: Ушбу мақолада ўзбек тилшунослари Жек Лондон асарлардаги воқеаликни тасвирлаш
хусусиятлари хақида ўз фикрларини беришган. .Жек Лондон ўз асрларида турли хил ифода воситалари
ёрдамида воқеаликни тасвирланган.
Калит сўзлар: ягона мақсад, махсус ифодалар,

сузувчи орол, нутқий ходиса, ижодий таржима.

ОБ ОСОБЕННОСТЯХ ИСПОЛЬЗОВНИЕ ДЕЙСТВИТЕЛЬНОСТИ В
ПРОИЗВЕДЕНИЕ ЖЕК ЛОНДОНА
Нажмиддинов Жабир, Баходиров Ариф
Наманганский государственный университет страший преподаватели
Аннотация. В данном статье говориться о произведениях Жек Лондона в которых
даны особенности перевода с помощи средств художественного языка.
Ключевые слова. единственный цель, специальные выражения, плавающий остров,
речи, креативная перевод.
PECULIARITIES OF DESCRIBING DEVELOPMENT IN THE WORK OF JACK
LONDON
Najmiddinov Jobir Bahodirov Arifjon
Namangan state university Senior Teachers
Abstract. This article is about the works of Jack London in which are given the peculiarities
of translation with the help of means of discourse.
Key words: unique aim, special expressions, floating island, speech, creative interpretation.
Бадиий асар ҳар хил услубда, турлича маромда ёзилган бўлиши мумкин.
Бунда кўп нарса асарда тасвирланаётган давр, танланган мавзу, воқеаларнинг
характерига боғлиқ. Aслиятни қандай лисоний услуб билан таржима қилиш бу
таржимоннинг услубига боғлиқ нарса агар таржима қилиш учун танланган асарнинг
бундай белгилари аниқланмаган бўлса, унинг руҳига мос калит топиб бўлмайди,
натижада гарчанд асар бошқа тилга кўчирилса-да, у янги китобхонга ўз
тилсимотини очмайди. Шу тариқа таржима қилишдан кўзланган мақсад амалга
ошмайди. Бундан шу нарса келиб чиқадики, таржимон асарни таржима қилишдан
аввал муаллифнинг услубини аниқлаши керак.
Aкс холда, муаллиф услубининг калити топилмас экан, айни бир асари энг
истеъдодли ижодкор таржима қилгани билан ҳам чинакам санъат асари бунёд
етилмай қолаверади. Икки ижодкор: ёзувчи ва таржимон бир-бирларини тушунган
тақдирда эса юксак сўз санъати намунасидан яна бир санъат асари туғилади.
Бадиий асар тилининг юқорида қайд етилган хусусиятлари унда кўпгина тил
воситаларининг ишлатилиши натижасида юзага келади. Таржимон ана шу

воситаларни ўрганади ва уларни мукаммаллаштиради, айрим ҳолларда янги тил
воситаларини кашф етиб, халқ тилини бойитади.
Ёзувчи халқ тилининг бой хазинасидан истаганича материал олади. Aсарнинг
бадиий тўқимасида юзларча мақоллар, махсус ифодалар, турли -иборалар, гаплар,
кўчиримлар, сўз ўйинлари товланади. Aна шулар тилни жонли, образли бир тилга
айлантиради. Бадиий асар тилини жонли ва образли қиладиган воситалар бадиий
тил воситалари деб аталади. Баъзан муаллиф воқеани бамайлихотир, жиддий ҳолда
ҳикоя қилади-ю, аммо сўзларнинг асл маъносига қарама-қарши маънода қўллаб,
бирор киши ёки ҳодиса устидан кесатиқ билан, масхаробоз яширин кулади.
Жек Лондон ижодида жамиятдаги, ўша давр турмушидаги салбий воқеаҳодисалар ва салбий ҳарактерларга қарши курашда ирония ва сарказмлардан кенг
фойдаланади. Ҳақиқатан ҳам, ирония шундай усулки, юзаки қараганда, сўзливчи
жиддий гапираётганга ўхшайди, аммо унинг тагида ҳақиқий маънога қарши бўлган
яширин кулги ётади. Масалан, " Жон Барлейнкон " ҳикоясидан келтирилган
қуйидаги парчаларни кўриб чиқайлик:
"Лекин Жоннининг ҳаётида янгиликлар ҳам бўлиб турарди: бу бошқа ишга ўтганида
ёки касал бўлганида юз берар еди." (Ж.Лондон хикоя. " Исёнчи ".)
Ёки бечора боланинг қувончи ҳақида Лондон шундай таъриф беради:
"Унинг ҳаётида бир неча муҳим ҳодиса рўй берган еди: бир марта онаси
Калифорния олхўрисини олиб келди. Иккинчи марта онаси қайнатма крем қилиб
берди. Булар унинг ҳаётидаги чинакам ажойиб ҳодисалар эди. Буларни у жуда
мамнуният билан эсларди.
Ўша вақтларда онаси унга нодир бир овқат тайёрлаб беришни ваъда
қилганди. Онаси бу овқатни "сузувчи орол" деб атарди. Бу овқат қайнатма кремдан
ҳам ширинроқ нарса деган эди онаси. Ўша кунни Жонни кўп йиллар кутди.
Бу умиди ҳам кўп бошқа ширин хаёллар сингари пучга чиққан, Жонни
"сузувчи орол" қўйилган дастурхонга ўтиришни узоқ йиллар кутиб юрди."
(Ж.Лондон хикоя. " Исёнчи ".)
Худди шу ҳикоядан яна бир мисол келтирамиз:
Бу гап болага таьсир қилмади. Бола уйғониш сира истамас, хаёлпараст ўз
хаёлий орзулари дан ажралишни истамаганидек, ширин уйқудан ажралгиси
келмасди. Бола муштларини қисиб, заиф ва тартибсиз равишда ҳавони муштларди.
Бола уйқу аралаш бўғиқ ингради-ю, аммо бу инграш тезда ғазабли қичқириққа
айланди, кейин бола жим бўлди-да, кетидан алланарсалар деб ғўлдиради. Бу жон
аччиғидаги қичқириқ, жаҳаннамда жон азоби чекиб ётган одамнинг аламли
қичқириғи эди
Аммо она бунга эътибор бермади. Кўзлари ғамгин, юзлари ҳорғин бу хотин
кунда бўладиган бу машмашага ўрганиб қолган эди. Она кўрпанинг бир учидан
тутиб, боланинг устини очиб ташламоқчи бўлди. Лекин бола мушт солишдан воз
кечиб, жон-дили билан кўрпага ёпишиб олди. У каравотнинг оёқ томонида ғужанак
бўлиб олиб, кўрпадан ажралишни истамасди. Ундан кейин онаси каравотдаги
кўрпа-тўшакнинг ҳаммасини ерга тортиб туширмоқчи бўлди, бола бунга ҳам
қаршилик кўрсатди. Онаси бутун кучи билан тортди, зўрлик қилди, кўрпа бола

билан бирга ерга сирғалиб туша бошлади. Бола одатдагидек кўрпага маҳкам
ёпишиб, иситилмаган уйдаги совуқдан жон асрамоқчи бўларди. Жоннининг ёши ўн
тўртга кирганда крахмал цехига ишга ўтди. Бу жуда қувончли ҳодиса еди. Бу шундай
катта ҳодиса эдики, уни бир кечада, ҳатто бир ҳафтада ҳам унутиб бўлмасди. Унинг
ҳаётида янги давр бошланди. Бу давр Жонни учун бир олимпиададек гап эди, янги
эранинг бошланиши еди. Энди Жоннининг оғзидан: "Крахмал цехига ўтганимда",
ёки "Крахмал цехида ишлай бошлаганимдан кейин" ё-"олдин" деган сўзлар тушмай
қолди." (Ж.Лондон хикоя. "Исёнчи ".)
Бу каби тил воситаларидан унумли фойдаланар экан, Лондон ўзи яшаётган
жамиятнинг асл башарасини очиб беради ва ана шу жамиятнинг қонун-қоидалари,
турмуш тартиблари, ҳаёт тарзи устидан аччиқ кулади.
Жек Лондон бадиий ижоди жараёнида турли хил ифода воситаларидан
фойдаланар экан, ягона мақсад воқеликни китобхон кўз ўнгида реал гавдалантириш,
кишилик жамиятининг долзарб муаммоларини ёритиб беришдир.
Юқорида айтиб ўтганимиздек, ҳар бир ёзувчининг ўз бадиий услуби бўлиб, бу
ёзувчининг индивидуал услуби саналади. Воқеликни ифодали, экспрессив, жонли ва
жозибали ифодалаш учун Жек Лондон ҳам турли хил бадиий тил воситаларидан
фойдаланадики, бу воситалар асар тилининг ўзига хос бўлишини таъминлайди.
Ўхшатиш Aбдулла Қаҳҳор фикрича, "ўқувчига оз мавҳум бўлган ёки мутлақо
мавҳум бўлмаган нарса унга жуда ҳам мавҳум бўлган нарсага ўхшатилиши керак."
Ўхшатиш асосан нутқий ҳодиса ҳисобланади. Чунки мавҳум предмет бирор бошқа
предметга ўхшатилса, худди шу предмет бошқа ўринда иккинчи нарсага
ўхшатилиши мумкин. Aммо юзни ойга, қизни гулга қиёс қилинадиган доимий
ўхшатишлар борки, улар ҳам эмосионаллик, ҳам баҳолаш қийматини йўқотган. Бу
типдаги ўхшатишларни лингвистик ҳодиса сифатида қараш керак. Ўхшатиш тўрт
асосий қисмдан таркиб топади:
Болардаги қип-қизил лола
Бўлиб гўё ёқут пиёла,
Булоқлардан узатади сув,
Эл кўзидан қочади уйқу. (Ҳ.О.)
Келтирилган мисолда ўхшатилган предмет (1) лола, ўхшатиладиган предмет (2)
пиёла, асос (3) ёқут ва ўхшатиш воситаси -гўё.
Жек Лондон асариини таржима қилар экан Фаттоҳ Aбдуллаев кўплаб турдаги
ўхшатиш
структураларидан
фойдаланган.Масалан,ўхшатиш
оборотларини
олайлик. Бу ўхшатишнинг кўп тарқалган формасидан бири ҳисобланиб, баъзан
ўхшатиш эргаш гапларга ўхшаб кетади. Aммо уларни аралаштирмаслик керак:
"Ўхшатиш оборотлари, составлари қанча кенг бўлса ҳам, таркибларида эга ва
кесимлари бўлмагани учун эргаш гап бўла олмайдилар"
"Унинг қадам ташлаши одамнинг қадам ташлашига ўхшамас, умуман ўзи ҳам
одамга ўхшамасди, одамнинг кулгили бир тасвири, ҳолдан тойган, абжақ бўлган
бир махлуққа ўхшарди. Худди касал маймундек қўллари икки ёнига осилган,
букчайган, кўкрак қафаси тор, даҳшатли бир вужуд гандираклаб борарди". (Ж.
Лондон. Асари. "Жон Барлейнкон ". 98-бет)

Лондон асарии таржималарида бирдан ортиқ восита иштирок этган ўхшатиш
формаларини ҳам учратиш мумкин. Масалан:
"Довоннинг фақат бир томонида худди кучли шамолдан қийшайиб кетган
кема палубасидек қоялар ёнбошлаб пастга қараб тушган". (Ж.Лондон. Асари.
"Шимол Одиссеяси". 18-бет).
Умуман, Жек Лондон асарларида ишлатилган ҳар бир сўзнинг маьносидан
унумли ва мақсадли фойдаланилганининг гувоҳи бўламиз. Маълумки, муболаға ҳам
кўчма маънога асосланади. Лекин ишлатилган сўзларнинг баьзи турларидаги кўчма
маъно асосида қандайдир ўхшатилиш, ёки бошқа бирор предмет ва воқеа-ҳодиса
тушунилса, ҳаддан ташқари кучайтириш-муболаға тўғри маънода тушунмасликни
талаб қилади.

